
REPUBLIKA KOSOVA - REPUBLIC OF KOSOVO

GJYKATA THEMELORE PEJE
Numri i léndés: 2022:174228
Daté: 21.12.2023

Numri i dokumentit: 05101469

Ep.nr.225/2022

GJYKATA THEMELORE NE PEJE - Departamenti i Pérgjithshém - Divizioni Civil, gjyqtarja
Blerta Kelmendi, né ¢éshtjen juridike pérmbarimore té kreditorit KRM “AMBIENTI”, SH.A,
me adresé rruga “Xhemé Sadrija”, Fusha e Pejés, rruga e Transitit, p.n, Pejé, ndaj debitorit
Daut (Ram) Zekaj, nga fshati Raushg, p.n, né Pejé, me bazé juridike pérmbarimore pagesa e
borxhit né bazé té dokumentit té besueshém, duke vendosur lidhur me prapésimin e debitorit
kundér Urdhrit té Pérmbaruesit Privat Blerim Baloku, me seli né Pejé, P.nr./1.Br.267/22, i datés
12.05.2022, jashté seancés gjyqgésore, me daté 21.12.2023, mori kété:

AKTVENDIM

I.APROVOHET PJESERISHT SI | BAZUAR, prapésimi i debitorit Daut (Ram) Zekaj, nga
fshati Raushqg, p.n, né Pejé, ashtu q¢ SHFUQIZOHET pjesérisht Urdhri i Pérmbaruesit Privat
Blerim Baloku, me seli né Pejé, P.nr./1.Br.267/22, i datés 12.05.2022, sa i pérket shumés sé
borxhit né lartési prej 195.05 euro.

I.REFUZOHET | PABAZUAR, pjesa tjetér e prapésimit té debitorit dhe MBETET NE FUQI
Urdhri Pérmbarimor i Pérmbaruesit Privat Blerim Baloku, me seli né Pejé, P.nr./1.Br.267/22, i
datés 12.05.2022, sa i pérket shumés prej 80.00 euro.

I11. Secila palé i barté shpenzimet e veta procedurale.

Arsyetim

Kreditori KRM “AMBIENTI”, SH.A., me seli né Pejé, me daté 12.05.2022, ka parashtruar
propozim pér lejimin e pérmbarimit né bazé té dokumentit té& besueshém-ekstraktet e
verifikuara nga librat afariste pér pagesat e shérbimeve té bartjes sé mbeturinave, pér periudhén
kohore nga data 01.06.2015 e deri mé 31.03.2022, né shumén prej 275.05 euro.

Pérmbaruesi Privat duke vendosur né bazé té propozimit té kreditorit, ka nxjerré Urdhrin

Pérmbarimor P.nr./1.Br.267/22, i datés 12.05.2022, duke lejuar pérmbarimin e propozuar.

Debitori né afatin e lejuar ligjor, me datén 20.06.2022, ka parashtruar prapésim kundér kétij
urdhri pérmbarimor, nén arsyetimin se ky borxh éshté borxh i vitit 2015, sipas Ligjit mbi
Marrédhéniet e Detyrimeve sipas nenit 360 par.1 nénpar.1.3, parashkruhen né afatin 1 vjecar,
nuk kam mjete pér jetesé rrezikohet jeta ime si invalid, prandaj nga té lartcekurat i propozon
gjykatés aprovimin e prapésimit dhe anulimin e urdhrit pérmbarimor si dhe i ka kérkuar

shpenzimet e procedurés.

Kreditori lidhur me pretendimet né prapésim nuk ka dhéné pérgjigje né prapésim.

Gjykata né procedurén pérmbarimore pasi ka shqgyrtuar dhe vlerésuar prapésimin e palés

debitore, si dhe shkresat e tjera té Iéndés, ka gjetur se prapésimi éshté pjesérisht i bazuar.

Shayrtimi i ligjshmérisé sé urdhrit pérmbarimor dhe dokumentit té besueshém.

Né propozimin pér pérmbarim té kreditorit t€ datés 12.05.2022, té lejuar nga Pérmbaruesi
Privat Privat Blerim Baloku, me seli né Pejé, P.nr./1.Br.267/22, i datés 12.05.2022, né bazé té
dokumentit té besueshém-ekstrakti nga librat afariste, nga ana e kreditorit éshté kérkuar borxhi
pér periudhén kohore nga data 01.06.2015 e deri mé 31.03.2022, né shumén prej 275.05 euro,

né emér té bartjes sé mbeturinave.

Gjykata vleréson se dokumenti i besueshém-ekstrakti nga librat afariste, mbi bazén e sé cilés
éshté filluar procedura pérmbarimore, éshté dokumenti juridik i besueshém dhe titull i
pérshtatshém pér pérmbarim, dhe si i tillé plotéson té gjitha kushtet ligjore né kuptim té
dispozités sé nenit 29 par.1 pika 1.2 té Ligjit pér Procedurén Pérmbarimore (tutje LPP-sé), qé
pércakton se: “Pérmbarimi me qéllim té realizimit t& kérkesés né té holla caktohet edhe né bazé
té dokumentit té besueshém. Dokument i besueshém, sipas kétij ligji éshté: 1.1. kambialet dhe

ceqet me potest dhe faturé kthyese, po gé se jané té nevojshme pér themelimin e kérkesés; 1.2.

ekstraktet e verifikuara nga librat afariste pér pagesat e shérbimeve komunale té furnizimit me
ujé, energji elektrike dhe bartjen e mbeturinave”.

Né kété drejtim, dokumenti i besueshém, mbi bazén e sé cilés éshté aprovuar edhe urdhri pér
pérmbarim éshté i ligjshém dhe né harmoni me par.3 té nenit 29 té LPP-s&, qé pércakton se:
“Dokument i besueshém, sipas kétij ligji éshté: Dokumenti i besueshém éshté i pérshtatshém
pér pérmbarim po ge se né té éshté treguar kreditori dhe debitori, si dhe objekti, lloji, shuma

dhe koha e pérmbushjes sé detyrimit monetar™.

Gjykata pas konstatimit té ligjshmérisé té urdhrit pérmbarimor, gjen se prapésimi i debitorit se
kemi té béjmé me parashkrim té kérkesés sé kreditorit pér arkétimin e borxhit né rrugé

gjyqésore, éshté pjesérisht i bazuar, konform nenit 360 par.1 té LMD-sé.

Gjykata konstaton se kreditori pér njé pjesé té kérkesés ka humbur afatin ligjor brenda té cilit
do té mund té arkétonte forcérisht borxhin pérmes rrugés gjyqésore, saktésisht pér borxhin gé
pérfshin periudhén kohore nga data 01.06.2015 e deri mé 31.12.2020, né shumén prej 195.05
euro pér shkak té parashkrimit.

Kreditori propozimin pér pérmbarim, e ka paragitur mé datén 12.05.2022 dhe sipas vlerésimit
té gjykatés, borxhi i krijuar nga ana e debitorit qé nga data 01.06.2015 e deri mé 31.12.2020
éshté parashkruar, sepse ka kaluar afati 1 vjecar brenda sé cilés kreditori ka pasur mundési té
kérkoj pérmbushjen gjygésore té detyrimit, referuar nenit 360 par.1 pika 1.1 dhe par.2 té LMD-
s€ q€ pércakton se: “Kérkesat té cilat parashkruhen pas njé (1) viti: 1.1. kérkesat pér
furnizimin e energjisé elektrike, energjisé termike, gazit, ujit dhe shérbimet e pastrimit té
oxhageve dhe pér mirémbajtjen e shérbimit té pastértisé, nése furnizimi ose shérbimi éshté
kryer pér nevojat shtépiake; 2. Afati i parashkrimit rrjedh nga fundi i vitit né té cilin arrin
kérkesa pér pagesé. Kurse neni 341 par.l i LMD-s€ pércakton se: “Me parashkrim shuhet e

drejta e kérkimit té pérmbushjes sé detyrimit.”

Gjykata fillimisht vlen té sgaron se afatin e parashkrimit e ka llogaritur pér dy periudha kohore,
respektivisht, pér periudhén kohore e cila éshté e pércaktuar né Kontratén nr.363 gé kreditori
dhe debitori e kané lidhur pér pagesén e borxhit me késte me datén 22.05.2018 dhe pér
periudhén kohore gé nuk pérfshihet né kontratén e larté cekur.

Gjykata thekson se kreditori dhe debitori me datén 22.05.2018, kané lidhur Kontratén nr.363
pér pagesén e borxhit me késte, pér borxhin e periudhés kohore nga data 01.06.2015 e deri
31.04.2018, né shumé prej 113.80 euro. Duke gené se palét kané pasur té lidhur kontratén pér
periudhén e larté cekur, gjykata afatin e parashkrimit pér borxhin e periudhés sé cekur né
kontraté, e qé pérfshihet edhe né propozimin pér pérmbarim, e ka llogaritur nga data e lidhjes
sé kontratés, me 22.05.2018. Referuar paragrafit 2 té nenit 360 t¢ LMD-sé, afati i parashkrimit
fillon té rrjedh nga fundi i vitit né té cilin arrin kérkesa pér pagesé. Né Kkété rast, gjykata
vleréson se afati i parashkrimit ka filluar té rrjedhé né fund té vitit kur éshté lidhur kontrata,
respektivisht me daté 31.12.2018, ndérsa borxhi i pércaktuar me kété kontraté (nga data
01.06.2015 e deri 31.04.2018) éshté parashkruar pas njé viti respektivisht me 31.12.2019.
Parashkrimi pér kété periudhé ka ndodhur pér shkak se kreditori propozimin pér pérmbarim e
ka paraqgitur 12.05.2022, e gqé konfrom nenit 360 par.1 t¢ LMD-sé éshté paragitur jashté afatit
ligjor.

Gjykata vlen té theksoi se edhe ¢do borxh i krijuar nga data 01.05.2018 deri mé 31.12.2020,
periudhé kjo gé nuk pérfshihet né kontratén nr.363, ka arritur parashkrimin. Kjo pér shkak se
pér borxhin e datés 01.05.2018, ka filluar té rrjedh parashkrimi né fund té vitit 2018, saktésisht
me 31.12.2018, ndérsa éshté parashkruar pas njé viti respektivisht me 31.12.2019. Me té njéjtin
arsyetim ka rrjedh parashkrimi dhe éshté parashkruar edhe borxhi i vitit 2019, i cili éshté
parashkruar me 31.12.2020, borxhi i vitit 2020, éshté parashkruar me 31.12.2021, kjo né
mbéshtetje té nenit 360 par.1 té LMD-sé, pér shkak té paragitjes sé propozimit pér pérmbarim

nga kreditori jashté afatit ligjor 1 vjecar.

Né kété drejtim, paragitja e propozimit pér pérmbarim nga kreditori me datén 12.05.2022,
jashté afatit ligjor 1 vjecar ka rezultuar me parashkrimin e borxhit pér periudhén nga data
01.06.2015 e deri me 31.12.2020 (gé pérfshin periudhén kohore té pércaktuar né kontraté dhe
periudhén jashté kontratés) né shumén e pérgjithshme prej 195.05 euro.

Vendosja si né pikén 11 té dispozitivit té aktvendimit.
Gjykata konstaton se debitori detyrohet ti paguaj kreditorit shumén prej 80.00 euro pér
shérbimet e bartjes sé mbeturinave, pér periudhén kohore nga 01.01.2021 e deri mé

31.03.2022, pér shkak se borxhi i akumuluar gjaté késaj periudhe nuk éshté parashkruar.

Kreditori me paragitjen e propozimit pér pérmbarim té datés 12.05.2022 e ka ndérpreré
parashkrimin e borxhit pér periudhén nga data 01.01.2021 e deri mé 31.03.2022. Kjo pér shkak
se parashkrimi i borxhit i vitit 2021 ka filluar té rrjedhé né fund té kétij viti, pra me 31.12.2021
dhe borxhi i vitit 2021 do té parashkruhej pas njé viti, respektivisht me 31.12.2022, ndérsa
borxhi i vitit 2022, do té parashkruhej me 31.12.2023, kurse kreditori propozimin pér
pérmbarim e ka paragitur me datén 12.05.2022, brenda afatit ligjor 1 vjecar, té paraparé me
nenin 360 par.1 t¢ LMD-sé.

Paragitja e propozimit ka ndérpreré parashkrimin e borxhit né kuptim té nenit 369 par.1 té
LMD-sé, qé pércakton se: “Parashkrimi ndérprehet me paragitjen e padisé dhe me ¢do veprim
tjetér té kreditorit t¢ ndérmarur kundér debitorit para gjykatés ose autoriteti tjetér kompetent

me qéllim vértetimi, sigurimi ose realizimi té kérkesés”.

Pér kété pjesé té detyrimit, gjykata vendosi si né pikén Il té dispozitivit té aktvendimit, dhe

debitori detyrohet q¢ shumén prej 80.00 euro t’ia paguaj kreditorit.

Gjykata véren se debitori né vitin 2019 dhe 2022 kishte béré disa pagesa, mirépo kéto pagesa,
nuk e ndérpresin parashkrimin pér pjesén e borxhit gé tashmé ishte parashkruar. Pagesa e késtit
e ndérpret parashkrimin pér té gjitha kérkesat pér té cilat nuk ka skaduar afati 1 vjecar por jo
edhe pér kérkesat pér té cilat nga momenti i pagesés kané kaluar mbi 1 vit, sepse kéto kérkesa
nuk pérfagésojné borxh unik por jané kérkesa té specifikuara mujore.

Lidhur me shpenzimet e procedurés gjykata ka vendosur si né pikén 111 té dispozitivit té kétij
aktvendimi, gé secila palé té barté shpenzimet e veta procedurale duke i refuzuar shpenzimet
procedurale té kérkuara nga debitori pér faktin se debitori nuk i ka specifikuar ashtu si¢
kérkohet me dispozita ligjore si dhe i njéjti vetém pjesérisht ka pasur sukses me pretendimet e
tij té paragitura né prapésim, andaj ka vendosur né harmoni me nenin 452 par.2 té LPK-sé e
cila pércakton se: “Po é se paditési vetém pjesérisht ka sukses né procesin gjygésor, atéheré
giykata mundet, duke marré parasysh suksesin e arritur, té caktojé qé secila palé t’i barté
shpenzimet e veta apo qé njéra palé t’ia shpérblej tjetrés, dhe ndérhyrésit gé i éshté bashkuar,
pjesén proporcionale té shpenzimeve” dhe nenin 463 par.1 t€ LPK-s€ i cili pércakton se: “Pér
pagimin e shpenzimeve procedurale gjykata vendosé vetém me kérkesén e specifikuar té palés,

pa béré asnjé shqyrtim verbalisht lidhur me kérkesén .

Gjykata lidhur me prapésimin e debitorit ka vendosur jashté seancén gjyqésore dhe até referuar
vendimit t¢ GJEDNJ-sé Saccoccia kundér Austrisé (Aktgjykim i datés 18 dhjetor 2008), pasi
pretendimet e paléve kané gené garta dhe té njéjtat ngérthenin c¢éshtje ekskluzivisht ligjore té
cilat nuk e kané béré t¢ domosdoshme mbajtjen e seancés publike, né ndérlidhje edhe me
natyrén jo komplekse e ¢éshtjes, gjykata u bazua né nenin 73 paragrafi 1 t€ LPP-sé, i cili
pércakton se: “Gjykata mund té vendosé lidhur me prapésimin jashté seancés gjyqgésore.
Pérjashtimisht gjykata mund té caktojé seancé publike nése vleréson se kjo éshté e

domosdoshme pér té kuptuar plotésisht validitetin e prapésimit”.

Nga té lartcekurat, duke u mbéshtetur né dispozitat e nenit 29 par. 1 nénpar.2, nénpar.3 dhe
par.3 lidhur me nenin 73 dhe nenit 77 par.1 dhe 5 té LPP-sé dhe neni 360 par.1 dhe 2, lidhur
me nenin 369 té LMD-sé, vendosi si né dispozitiv té kétij aktvendimi.

GJYKATA THEMELORE PEJE
DEPARTAMENTI | PERGJITHSHEM - DIVIZIONI CIVIL

2022:174228
Ep.nr.225/2022, me daté 21.12.2023.

Gjyqtarja

Blerta KELMENDI

KESHILLA JURIDIKE:

Kundér Kkétij aktvendimi mund té ushtrohet ankesé,
Gjykatés sé Apelit né Prishtiné né afatin prej 7 ditésh
nga dita e pranimit té aktvendimit, pérmes

Gjykatés Themelore né Pejé.

